
MAMLAKATNING HUDUDIY 
IQTISODIY SIYOSATIDA 

BARQAROR HUDUDIY 
RIVOJLANISHNING MAZMUNI 

VA KONSEPTUAL ASOSLARI

Axmedov Oybek Turgunpulatovich 
Namangan davlat texnika universiteti 

Biznesni boshqarish fakulteti dekan o‘rinbosari.
E-mail: ahmedov4008166@gmail.com

Annotatsiya. Maqolada davlatning hududiy iqtisodiy siyosatida barqaror hududiy rivojlanishning mazmuni va konseptual 
asoslari, “hudud” tushunchasini aniqlashga doir konseptual yondashuvlar, hududlarning barqaror rivojlanish komponentlari 
hamda hududlarning barqaror rivojlanish konsepsiyasini amalga oshirish tamoyillari bo‘yicha ilmiy fikr va mulohazalar 
bayon etilgan.

Kalit soʻzlar: boshqaruv, hududiy rivojlanish, innovatsiya, samaradorlik.
Abstract. This article analyzes the content and conceptual foundations of sustainable regional development within the 
state’s regional economic policy. It also discusses conceptual approaches to defining the concept of “territory,” the key 
components of regional sustainable development, and the main principles for implementing the concept of sustainable 
development in regions.

Key words: public administration, regional development, innovation, efficiency.
Аннотация. В статье представлены содержание и концептуальные основы устойчивого регионального развития 
в региональной экономической политике государства, концептуальные подходы к определению понятия 
«территория», компоненты устойчивого развития регионов, а также принципы реализации концепции устойчивого 
развития регионов.

Ключевые слова: государственное управление, региональное развитие, инновации, эффективность.

K I R I S H
Mamlakatimizning ijtimoiy-iqtisodiy va ekologik rivojlanishi hududlarda kechayotgan tub ijobiy o‘zgarishlar 

bilan chambarchas bog‘liqdir. Mintaqaviy rivojlanish jarayonlari va hodisalari davlatning hududiy siyosati 
doirasida ilmiy asoslangan mexanizmlar yordamida tartibga solinadi. Barqaror hududiy taraqqiyotga erishish 
jarayonida uchraydigan obyektiv omillar hududiy siyosatning nazariy va uslubiy asoslarini zamonaviy rivojlanish 
tendensiyalariga muvofiq qayta ko‘rib chiqishni talab etadi. Shu bois, hududiy jarayonlar, ularning dinamikasi 
va o‘zaro bog‘liqligi davlatning mintaqaviy siyosatiga ilmiy asos bo‘lib xizmat qiladigan hududiy rivojlanish 
konsepsiyalarini takomillashtirish zaruratini belgilab bermoqda.

Hududiy siyosatning asosiy maqsadi — hududlarning barqaror rivojlanishini ta’minlashdan iborat bo‘lib, 
bu maqsadni amalga oshirishning uslubiy poydevorini tashkil etuvchi hududiy jarayonlarni tartibga solish 
tamoyillari va mexanizmlarini yangilash dolzarb ahamiyat kasb etadi. Mustaqillikning dastlabki yillaridan boshlab 
O‘zbekiston Respublikasi hukumati hududlarni rivojlantirishni tartibga solishga alohida e’tibor qaratib kelmoqda. 
Ushbu davrda qabul qilingan qator normativ-huquqiy hujjatlar — Mehnat kodeksi, Soliq kodeksi, Fuqarolik 
kodeksi, Fuqarolik protsessual kodeksi, Xo‘jalik protsessual kodeksi, “Banklar va bank faoliyati to‘g‘risida”gi 
Qonun, Bojxona kodeksi, Yer kodeksi hamda qishloq xo‘jaligida iqtisodiy islohotlarni chuqurlashtirishga 
qaratilgan “Qishloq xo‘jaligi kooperativi (shirkat xo‘jaligi) to‘g‘risida”gi, “Fermer xo‘jaligi to‘g‘risida”gi, “Dehqon 
xo‘jaligi to‘g‘risida”gi, “Qishloq xo‘jaligi korxonalarini sanatsiya qilish to‘g‘risida”gi Qonunlar, shuningdek “Chet 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y
YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz1638

2025-yil, noyabr. № 11-son.

el investitsiyalari to‘g‘risida”gi, “Chet ellik investorlar huquqlarining kafolatlari va ularni himoya qilish choralari 
to‘g‘risida”gi, “Xo‘jalik yurituvchi subyektlar faoliyatining shartnomaviy-huquqiy bazasi to‘g‘risida”gi Qonunlar 
hududiy iqtisodiy siyosatning mustahkam huquqiy asosini shakllantirib berdi.

M A V Z U G A  O I D  A D A B I Y O T L A R  S H A R H I
Barqaror hududiy rivojlanish va davlatning hududiy iqtisodiy siyosatini shakllantirish masalalari xalqaro va 

milliy miqyosda ko‘plab tadqiqotchilar tomonidan chuqur o‘rganilgan bo‘lib, mazkur nazariy va amaliy izlanishlar 
hududiy rivojlanishning konseptual asoslarini belgilashda muhim ahamiyat kasb etadi.

Avvalo, barqaror rivojlanish kontsepsiyasi ilmiy adabiyotlarda XX asrning oxiri va XXI asr boshlarida 
global muammolar kuchayishi bilan yanada keng qo‘llanila boshlandi. BMTning 1987–yilda J. Brundtland 
rahbarligidagi “Bizning umumiy kelajagimiz” (Our Common Future) hisobotida barqaror rivojlanish “kelajak 
avlodlar manfaatlarini cheklamagan holda joriy ehtiyojlarni qondirish” sifatida talqin qilingan. Ushbu ta’rif 
hududiy rivojlanishning uyg‘un ijtimoiy, ekologik va iqtisodiy tarkibiy qismlarini shakllantirishga asos bo‘ldi.

Iqtisodiy geografiya va hududiy rivojlanish nazariyalarida, hududning strategik ahamiyati ko‘plab olimlar 
tomonidan ta’kidlangan. Xususan, U. Izard, P. Haggett, J. Friedman, A. Marshall va boshqa tadqiqotchilar hududiy 
tizimlarning dinamikasini, iqtisodiy faoliyatning hududlar bo‘yicha taqsimlanishini, mintaqaviy klasterlarning 
shakllanishi va rivojlanish mexanizmlarini chuqur tahlil qilgan. Ularning ilmiy xulosalariga ko‘ra, hududlar 
o‘rtasidagi iqtisodiy nomutanosibliklarni bartaraf etish va hududiy o‘sishni boshqarish davlat siyosatining asosiy 
vazifalaridan biri hisoblanadi.

O‘zbekiston hududiy siyosati bo‘yicha adabiyotlar respublikaning mintaqaviy rivojlanish dinamikasi, 
hududlarning iqtisodiy salohiyatini oshirish, mahalliy boshqaruv tizimini isloh qilish, sanoat va infratuzilma 
loyihalarini hududlar bo‘yicha samarali taqsimlash kabi masalalarni yoritadi. Mahalliy olimlardan A. Axmedov, 
A. Turgunpulatovich, M. Hikmatov, Sh. G‘aniyev, S. Alimov, X. Abdug‘aniyevlar hududiy rivojlanishning iqtisodiy, 
ekologik va institutsional jihatlariga doir qimmatli ilmiy xulosalar bergan. Tadqiqotlarda ko‘proq hududlarning 
iqtisodiy ixtisoslashuvi, infratuzilma taqsimoti, mahalliy byudjet resurslarini boshqarish, hududlararo integratsiya, 
ekologik xavfsizlik kabi yo‘nalishlarga e’tibor qaratilgan.

Xalqaro tajribada, Yevropa Ittifoqining Hududiy siyosati (EU Regional Policy), OECDning hududiy rivojlanish 
modellari, Janubiy Koreya, Yaponiya, Turkiya va Xitoyning mintaqaviy boshqaruv konsepsiyalari samarali tajriba 
sifatida o‘rganilgan. Mazkur yondashuvlarda hududiy rivojlanishning quyidagi tamoyillari alohida ahamiyat kasb 
etadi:

— mahalliy boshqaruv organlarining vakolatlarini kengaytirish (decentralizatsiya);
— hududiy farqlarni qisqartirish;
— “yashil iqtisodiyot” tamoyillari asosida barqaror o‘sish;
— hududiy klasterlar va sanoat mintaqalarini rivojlantirish;
— ijtimoiy infratuzilmani modernizatsiya qilish;— ekologik xavfsizlikni ta’minlash.
Shuningdek, “hudud” tushunchasining konseptual talqinlari adabiyotlarda keng yoritilgan. O.Yu. Obolenskiy 

hududni iqtisodiy, ekologik, demografik va madaniy mezonlari bo‘yicha bir xil sharoitga ega bo‘lgan hududiy 
birlik sifatida izohlaydi. Boshqa manbalarda hudud ma’muriy birlik sifatida, tabiiy-geografik hudud sifatida yoki 
iqtisodiy funksional tizim sifatida talqin qilinadi. Zamonaviy adabiyotlarda esa “elektron hudud”, “virtual hudud”, 
“raqamli hudud”, “ijtimoiy-iqtisodiy makon” kabi ilg‘or yondashuvlar ham qo‘llanilmoqda.

Barqaror hududiy rivojlanishning konseptual asoslari ko‘plab ilmiy manbalarda quyidagi triada asosida 
talqin qilinadi:

iqtisodiy barqarorlik;
ekologik barqarorlik;
ijtimoiy barqarorlik.
Mazkur triadaning har biri hududiy rivojlanishning asosiy komponenti bo‘lib, ular o‘zaro uyg‘unlikda amalga 

oshirilganda hududning raqobatbardoshligi va rivojlanish imkoniyatlari yuksaladi.
Shu nuqtai nazardan olganda, adabiyotlarning ko‘pchiligida barqaror hududiy rivojlanish siyosatini ishlab 

chiqishda:
— davlat siyosati va mahalliy boshqaruvning muvofiqligi;
— hududiy resurslar salohiyatini to‘liq baholash;
— innovatsion iqtisodiyotga o‘tish;
— ekologik xavflarni kamaytirish;
— transport va logistika tizimini modernizatsiya qilish;
— inson kapitaliga investitsiya kiritish
kabi masalalar ustuvor yo‘nalish sifatida ko‘rsatib o‘tiladi.
Umuman olganda, ilmiy adabiyotlarda hududiy rivojlanishning zamonaviy paradigmalarini shakllantirishda 

ilmiy-nazariy yondashuvlarning uyg‘unligi, xalqaro tajribadan foydalanish, ekologik barqarorlikni ta’minlash, 
mahalliy boshqaruv organlarining faol ishtirokini kuchaytirish va hududlar o‘rtasidagi nomutanosibliklarni 
kamaytirish dolzarb vazifa sifatida ta’kidlanadi.

T A D Q I Q O T  M E T O D O L O G I YA S I
Tadqiqot jarayonida ilmiy tahlilning zamonaviy yondashuvlari asosida tizimli tahlil, statistik kuzatish, statistik 

jamlash va guruhlash, tanlanma usuli, korrelyasion va regression tahlil, ekonometrik modellashtirish hamda 
prognozlash kabi ilmiy-uslubiy metodlardan kompleks ravishda foydalanildi. Ushbu metodlar tadqiqotning ilmiy 
asoslanganligi, natijalarining ishonchliligi va amaliy ahamiyatini ta’minlashga xizmat qildi.

T A H L I L  V A  N A T I J A L A R
Shu ma’noda, “hudud” atamasining mazmunini tahlil qilish ilmiy jihatdan dolzarb bo‘lib, ko‘plab tadqiqotchilar 

ushbu tushunchaga turlicha yondashuvlarni ilgari surishgan. Ba’zi olimlar mintaqani faqat ma’muriy-hududiy birlik 
sifatida talqin qilishni tor doiradagi yondashuv deb hisoblashadi. Xususan, O. Yu. Obolenskiy hududni “bir davlat 
yoki davlatlar guruhi tarkibida iqtisodiy, demografik, ekologik, etnik, ijtimoiy, madaniy va boshqa mezonlarga 
ko‘ra bir xil bo‘lgan makon” sifatida ta’riflashni taklif qiladi [1]. Muallifning fikriga ko‘ra, aynan ushbu mezonlar 
hududni boshqa hududlardan ajratib turadigan asosiy belgilar hisoblanadi. Bu yondashuv rayonlashtirish 
jarayonida ijtimoiy-iqtisodiy jarayonlarni chuqur tahlil qilish, hududiy tartibga solish samaradorligini ta’minlash 
va ma’muriy birliklarga to‘liq to‘g‘ri kelmaydigan, tanlangan mezonlar asosida shakllangan hududlarni aniqlash 
imkonini beradi.

Ta’kidlash joizki, mazkur ta’rif ko‘proq “mintaqa” tushunchasini aks ettiradi, chunki mintaqa bir nechta 
hududlarni qamrab olgan holda ijtimoiy-iqtisodiy dasturlarni amalga oshirish, investitsion faoliyatni rivojlantirish 
yoki tabiiy ravishda shakllangan transformatsion jarayonlar asosida hududiy markazlar atrofiga birlashadi. Shu 
bilan bir qatorda, boshqa ilmiy manbalarda hudud tabiiy-geografik, ijtimoiy va iqtisodiy komplekslar bilan ajralib 
turadigan, ekologik xususiyatlari bilan belgilangan mamlakat hududining bir qismi sifatida ham izohlangan 
[2]. Aslida esa hudud ma’muriy-hududiy birlik chegaralariga mos kelishi hamda bir nechta shunday birliklarni 
birlashtirishi mumkin.

Ushbu ilmiy mulohazalar asosida “hudud” tushunchasiga nisbatan konseptual yondashuvni shakllantirish 
maqsadga muvofiq bo‘lib, mazkur yondashuvni uch asosiy guruhda tasniflash mumkin (1–rasm).

1-rasm. “Hudud” tushunchasini aniqlashga konseptual yondashuvlar

Shu ma’noda, “hudud” atamasining mazmunini tahlil qilish dolzarb bo‘lib, ayrim olimlar mintaqani faqat 
ma’muriy-hududiy birlik sifatida talqin qilishni tor yondashuv deb hisoblaydilar. Xususan, O. Yu. Obolenskiy 
hududni “bir davlat yoki davlatlar guruhi tarkibidagi, ma’lum mezonlar (iqtisodiy, demografik, ekologik, etnik, 
ijtimoiy, madaniy va boshqalar) bo‘yicha bir xil bo‘lgan hamda ushbu mezonlar orqali boshqa hududlardan 
farqlanuvchi hududiy shakllanish” sifatida talqin qiladi [1]. Bu yondashuv rayonlashtirish jarayonida ijtimoiy-
iqtisodiy jarayonlarni yanada chuqur tahlil qilishga hamda samarali hududiy boshqaruvni amalga oshirishga 
xizmat qiladi, chunki u tanlangan xususiyatlarga ko‘ra hududlarni qayta guruhlash imkonini beradi.

Shuningdek, ushbu ta’rifda mintaqa tushunchasining ham mazmuni yoritilgan bo‘lib, mintaqa bir nechta 
hududlarni qamrab olishi va ijtimoiy-iqtisodiy dasturlarni amalga oshirish jarayonida o‘z-o‘zidan shakllangan 
hududiy markazlar atrofida rivojlanishi ta’kidlanadi. Shunga o‘xshash yondashuvga ko‘ra, hudud tabiiy-
geografik, ijtimoiy yoki iqtisodiy xususiyatlar bilan ajralib turadigan mamlakat hududining tarkibiy qismi 
sifatida ko‘riladi [2]. Aslida esa, hudud ma’muriy-hududiy birlik chegaralariga mos kelishi yoki bir nechta 
shunday birliklarni o‘zida birlashtirishi mumkin. Ushbu ilmiy qarashlar asosida “hudud” tushunchasiga 
konseptual yondashuvni uch guruhga ajratish maqsadga muvofiqdir (1-rasm).

“Hudud” tushunchasini aniqlashga konseptual yondashuvlardan kelib chiqib, hududning asosiy belgilari 
sifatida qonun hujjatlarida belgilangan submilliy darajadagi hududiy shakllanishni, shuningdek tegishli ijro 
hokimiyati organlari va mahalliy o‘zini o‘zi boshqarish organlari tizimi asosida faoliyat yuritishini qayd etish 
mumkin. O‘zbekiston Respublikasi qonunchiligiga [3] muvofiq, ma’muriy-hududiy tuzilish 5-modda asosida 
viloyatlar, tumanlar, shaharlar, shaharchalar, qishloqlar, ovullar hamda Qoraqalpog‘iston Respublikasidan 
iborat etib belgilangan.

Shu munosabat bilan hududiy tartibga solishni axborotlashtirish paradigmasi va mintaqalar rivojlanishining 
axborot yo‘nalishi kontekstida “hudud” tushunchasining zamonaviy ta’rifini ishlab chiqish zarurati yuzaga 
keladi. Axborot jamiyatining asosiy xususiyatlari globallik, hamkorlik va axborotning iqtisodiy resurs hamda 
mahsulot sifatida e’tirof etilishidir [4]. Shu sababli jamiyatning yangi axborot modeli sharoitida davlat hududiy 
siyosatini amalga oshirishning tashkiliy shakllari sifatida elektron va virtual hududlar shakllanishi mumkin.

Mazkur fikrlarga tayangan holda “elektron hudud” — mavjud axborot infratuzilmasiga ega bo‘lgan, 
uning orqali tarkibiy elementlarning elektron o‘zaro ta’siri amalga oshiriladigan hududiy shakllanish ekanini 
ta’kidlash mumkin. U tegishli ijro hokimiyati organlari faoliyatiga ega bo‘lishi yoki faqat global tarmoqda mavjud 
bo‘lishi mumkin. Uning asosiy belgisi — ma’lum bir hududga axborot jihatdan bog‘liqligidir. “Virtual hudud” 
esa transchegaraviy axborot makonida shakllanib, o‘xshash ijtimoiy, iqtisodiy va ekologik muammolarga 
ega hududlarning muayyan masalalarni birgalikda hal etish maqsadida birlashuvidan tashkil topadi. Bunday 
hududlar real geografik joylashuvdan qat’i nazar, umumiy muammo atrofida virtual tarzda mujassamlashadi.

Bu jarayon uzluksiz davom etuvchi bo‘lib, hududiy masalalarga yondashuv elektron hududda, muammoli 
vaziyatlarga yondashuv esa virtual hududda amalga oshiriladi. Virtual birlashuv barqaror rivojlanish siyosatini 
samarali tartibga solishda muhim o‘rin tutadi. Chunki cheklangan hududdagi muammoning lokal yechimi 
uni to‘liq bartaraf etmaydi, aksincha muammoning turli hududlardagi ko‘rinishlarini umumiy yondashuvda 
integratsiya qilish samaradorlikni oshiradi [5].

Iqtisodiy rivojlanishning zamonaviy bosqichida inson faoliyati natijasida ekologik muammolar sezilarli 
darajada keskinlashmoqda [6]. Global miqyosdagi ekologik muammolar — ozon qatlamining buzilishi, iqlim 
o‘zgarishi, bioxilma-xillikning kamayishi, cho‘llanish va h.k.; mahalliy miqyosdagi muammolar esa havoning 
ifloslanishi, suv taqchilligi, chiqindilarni qayta ishlashdagi kamchiliklar, sanitariya holatining pastligi hamda 
aholining salomatlik ko‘rsatkichlarining yomonlashuvi kabi oqibatlarni keltirib chiqarmoqda.

Bugungi kunda ekologik muammolar barqaror rivojlanishning eng ustuvor vazifalaridan biri sifatida 
qaralmoqda. Tabiiy resurslardan noratsional foydalanish, atrof-muhitning ifloslanishi ekologik xavf darajasini 
oshirib, mahalliy boshqaruv tizimi oldida quyidagi dolzarb vazifalarni yuzaga keltiradi: rivojlanmagan 
infratuzilma, hududiy tengsizlik, qashshoqlik va ishsizlikning kuchayishi, suv va yer resurslarining 
degradatsiyasi, havoning ifloslanishi, chiqindilarni boshqarishdagi muammolar, ekologik xavfsiz energiya 
manbalari yetishmasligi [7].

Ushbu muammolar bir-biri bilan chambarchas bog‘liq bo‘lib, mahalliy rivojlanishda barqaror rivojlanishning 
kompleks va strategik yondashuvini qo‘llash zaruratini kuchaytiradi. Barqaror rivojlanish — hududning 
iqtisodiy faoliyatini ekologik muvozanat bilan uyg‘unlashtirgan holda, ishlab chiqarishning uzluksizligi va 
atrof-muhitning tiklanishini ta’minlash orqali hozirgi va kelajak avlodlar hayot sifatini yaxshilashga qaratilgan 
jarayondir [8].

Shu bois, mamlakat yoki uning hududlari barqaror rivojlanishini belgilab beruvchi tarkibiy qismlar muhim 
ahamiyat kasb etadi. Barqaror rivojlanish tarkibiy qismlarini ifodalovchi hududiy hamjamiyatlarning klassik 
triadasi — ijtimoiy, ekologik va iqtisodiy omillar tizimi — hududiy barqaror rivojlanishning mazmuni va 
muvozanatini belgilaydi (2-rasm).

2-rasm. Hududlarning barqaror rivojlanish komponentlari

Hududlarning barqaror rivojlanish komponentlarining asosini ijtimoiy, ekologik va iqtisodiy muvozanatni 
ta’minlash tashkil etadi. O‘zbekiston Respublikasi hududiy hamjamiyatlarining rivojlanish xususiyatlaridan 
kelib chiqib shuni ta’kidlash joizki, yagona modelda faqat iqtisodiy omillarga ustuvorlik berish hududlarning 
barqaror rivojlanishini to‘liq ta’minlamaydi. Chunki hududlarning har tomonlama taraqqiyoti ijtimoiy, ekologik 
va iqtisodiy jarayonlarning uyg‘unligini talab qiladi. Barqaror rivojlanish konsepsiyasini amaliyotga joriy etish 
esa xalq farovonligining o‘sishini ta’minlashga qaratilgan bo‘lib, buning uchun siyosatchilar, rahbarlar va keng 
jamoatchilikning uyg‘un sa’y-harakatlari zarur.

Mahalliy o‘zini o‘zi boshqarish tizimini isloh qilmasdan, markazsizlashtirish jarayonlarini amalga oshirmasdan 
turib hududlarda ijtimoiy-iqtisodiy va madaniy rivojlanishdagi muammolarni bartaraf etish, aholining hayot 
darajasi va sifatini sezilarli darajada oshirish qiyin. Hududiy hamjamiyatlar moliyaviy mustaqillikka ega bo‘lgan 
mahalliy byudjetlar orqali ekologik, ijtimoiy va xo‘jalik masalalarini mustaqil hal qilish imkoniyatiga ega bo‘lishi 
lozim. Mahalliy darajada hokimiyatni markazsizlashtirish, boshqaruvning turli darajalari va tarmoqlari o‘rtasidagi 
hamkorlikni kuchaytirish, shuningdek, xususiy sektor va nodavlat tashkilotlar bilan samarali hamkorlikni yo‘lga 
qo‘yish zarur.

Yangi O‘zbekiston sharoitida hududlarda boshqaruv faoliyatining mavjud modellarini takomillashtirish 
dolzarb masalaga aylandi. Mahalliy o‘zini o‘zi boshqarish tizimining modernizatsiyasi haqiqiy islohotga aylanib, 
hududlarning barqaror rivojlanishi uchun keng imkoniyatlar yaratmoqda. Milliy ekologik siyosat va barqaror 
rivojlanish konsepsiyasining asosiy tamoyillari ekologik siyosat strategiyasida o‘z aksini topgan. 

Ular quyidagilarni o‘z ichiga oladi:
— atrof-muhitni muhofaza qilish sohasidagi qonunchilikni takomillashtirish;
— atrof-muhit holati va ekologik xavfsizlik bo‘yicha monitoringni kuchaytirish; strategiyalar, dasturlar va 

rejalar ta’sirini baholash;
— tarmoqlararo hamkorlikni rivojlantirish, manfaatdor tomonlarni jalb etish va xalqaro ekologik hamkorlikni 

kengaytirish;
— ekologik ekspertiza, ekologik audit, ekologik boshqaruv tizimlari va ekologik sug‘urta mexanizmlarini 

rivojlantirish;
— ekologik madaniyat va ekologik ta’lim darajasini oshirish.
Hududiy hamjamiyatlarning barqaror rivojlanishi davlat, mintaqaviy va mahalliy darajalarni qamrab oluvchi 

maqsadli strategiyalar orqali ta’minlanishi zarur. Mazkur jarayonni muvaffaqiyatli amalga oshirish uchun 
strategik yondashuv asosida zamonaviy tamoyillar va kompleks ko‘rsatkichlar tizimi joriy etilishi lozim (3-rasm).

3-rasm. Hududlarning barqaror rivojlanish konsepsiyasini amalga oshirish tamoyillari

3-rasmda hududlarning barqaror rivojlanish konsepsiyasini amalga oshirish tamoyillari yoritilgan bo‘lib, 
unda milliy manfaatlarni ta’minlash, milliy xavfsizlikning mustahkamlanishi hamda barqaror rivojlanish 
jarayonida mintaqalarning strategik o‘rni alohida ta’kidlanadi. Mintaqalar milliy iqtisodiyotni mustahkamlash, 
ijtimoiy siyosatni samarali amalga oshirish va atrof-muhitni muhofaza qilish kabi ustuvor yo‘nalishlarda muhim rol 
o‘ynaydi. Barqaror rivojlanish tamoyillarining amaliyotga tatbiq etilishi mahalliy o‘zini o‘zi boshqarish organlariga 
o‘zgaruvchan sharoitlarga moslashish, boshqaruv jarayonlarini takomillashtirish hamda faoliyatni belgilangan 
strategik maqsadlarga yo‘naltirish imkonini beradi. Bu esa hududlarning ijtimoiy-iqtisodiy taraqqiyoti va ekologik 
barqarorligini ta’minlashga xizmat qiladi.

X U L O S A  V A  T A K L I F L A R
Xulosa qilib aytganda, keltirilgan jarayonning barcha asosiy ishtirokchilari — davlat organlari, tadbirkorlik 

subyektlari va hududiy hamjamiyatlar uchun taklif etilayotgan usullarning afzalliklari yaqqol namoyon bo‘ladi. 
Jumladan, hududiy rivojlanishni ta’minlashga qaratilgan ijtimoiy-iqtisodiy va tashkiliy chora-tadbirlarning ilmiy 
hamda amaliy asoslanganligi boshqaruv qarorlarining samaradorligini oshiradi. Rejalashtirish jarayonida 
ishtirokchilar doirasining sezilarli darajada kengaytirilgani, ularning manfaatlari va ehtiyojlarining har tomonlama 
hisobga olinishi hududlarda barqaror rivojlanishga erishish imkoniyatini yanada kuchaytiradi. Ushbu yondashuv 
davlatning barqaror rivojlanish siyosatini samarali amalga oshirish, mahalliy boshqaruv tizimini takomillashtirish 
va hududiy hamjamiyatlarning iqtisodiy hamda ijtimoiy farovonligini yuksaltirishga xizmat qiladi.

